
MINUTI

Il-Minuti tal-Laqgħa Nru. 56 li saret fis-6 ta' Diċembru, 2000 ġew konfermati.
  THE CHAIRMAN (Onor. Leo Brincat):  Xtaqt nibda billi ninforma lill-Kumitat li rċevejt rapport mingħand l-Awditur Ġenerali dwar il-primary health care, liema rapport tpoġġa wkoll fuq il-Mejda tal-Kamra.  Peress li hawn covering letter indirizzata lili bħala ċ-Chairman tal-Public Accounts Committee (PAC) ikun only fair li tingħata kopja lil kull membru tal-Kumitat u nitlob lis-segretarja sabiex taqraha.

  L-ISKRIVANA TAL-KUMITAT:

"Hon. Leo Brincat, M.P.

Chairman

Public Accounts Committee

Primary Health Care - The General Practitioner Function within Health Centres

The enclosed Report has been prepared and is being submitted in terms of sub-paragraph 8(a)(ii) of the First Schedule of the Auditor General and National Audit Office Act, 1997 for presentation to the House of Representatives in accordance with sub-paragraph 8(b) of the said Act.

The Report indicates that users expressed a high level of satisfaction with regard to services provided by General Practitioners through local health centres.  The service provided, however, is not considered as a personalised one.  An uneven distribution of General Practitioners and the non-utilisation of an appointment system give rise to inefficiencies in the provision of the service.  The provision of GP services is not considered cost-efficient.

The Report also proposes recommendations aimed at providing more efficient GP Services.

J.G. Galea"

  THE CHAIRMAN:  Is-suġġeriment tiegħi huwa li f'data opportuna għall-Kumitat niddiskutu r-rapport innifsu flimkien ma' l-Awditur Ġenerali.

  Ngħaddu issa għall-item li jmiss fuq l-aġenda li huwa l-kontinwazzjoni tad-diskussjoni tar-Rapport ta’ l-Awditur Ġenerali għas-sena 1998.  Għalhekk nitlob lill-Awditur Ġenerali sabiex jekk jogħġbu jingħaqad magħna madwar il-Mejda.

Is-Sur Joseph G. Galea ħa postu madwar il-Mejda.

RAPPORT TA' L-AWDITUR ĠENERALI GĦAS-SENA 1998 - Kontinwazzjoni

  THE CHAIRMAN:  Nibdew bl-ewwel item li huwa Parliamentary Secretariat for Gozo - Inspection of medical equipment inventory - Gozo General Hospital.  Nistieden lill-uffiċjali li hawn preżenti minn Għawdex sabiex jingħaqdu magħna madwar il-Mejda.

Is-Sur John Cremona u s-Sur Edward Depasquale ħadu posthom madwar il-Mejda.
  THE CHAIRMAN:  Hawn kummenti?  L-Onor. Hyzler.

  ONOR. GEORGE HYZLER (Segretarju Parlamentari):  Mr Chairman, l-Awditur Ġenerali, fir-rapport tiegħu qed jgħid li r-records ta' l-inventarju ma kenux qed jinżammu sew, li kien hemm commitment li se jibdew jinżammu sew pero` minkejja dak il-commitment xorta ma nżammux.  Qed nifhem sew li hekk hu?

  IS-SUR EDWARD DEPASQUALE (Senior Pharmacy Tehcnician - Gozo General Hospital):  Min-naħa tagħna nista' ngħid li aħna kellna nibnu l-inventarju mill-ġdid proprju għaliex qatt ma kien hemm wieħed qabel.  Issa ġie ffinalizzat,  pero` jonqos li ndaħħlu s-sistema l-ġdida tal-coding.

  THE CHAIRMAN:  Saret komunikazzjoni ma' l-Awditur Ġenerali?

  IS-SUR EDWARD DEPASQUALE:  Ma nafx; bgħatt xi ittra pero` mhux lill-Awditur.

  THE CHAIRMAN:  Sur Galea, min-naħa tiegħek kien hemm xi żviluppi?

  IS-SUR JOSEPH G. GALEA (Awditur Ġenerali):  Mr Chairman, l-uffiċċju tiegħi dejjem sostna li l-inventarju għandu jingħata ċerta priorita`, speċjalment għaliex jista’ jkun hemm items li jiċċaqilqu, jiġrulhom il-ħsara u anke jiġu misjuba nieqsa.  Barra minn hekk, kif kulħadd jaf, l-intenzjoni tal-gvern hija li mmorru on an accrual based system.  Issa jekk ma jibdiex ikollna inventarju up-to-date, kif nistgħu għada pitgħada naslu biex nagħtu prezz għall-affarijiet li jkollna?  

  Rigward l-update irrid ngħid li sa dik id-data apparentement kellhom ħafna kumplikazzjonijiet u ma laħħquhiex imma wara li saru xi kuntatti bit-telefon sirna nafu proprju dak li qed jgħid hawnhekk is-Sur Depasquale.  Jien xtaqt pero` nerġa' nuri l-preokupazzjoni tiegħi rigward il-fatt li għandha tingħata kull għajnuna lil min ikun qed jaħdem fuq dan ix-xogħol għaliex dan jinvolvi inventarju ta' equipment li jista' jqum ħafna flus.

  THE CHAIRMAN:  Iktar kummenti?  L-Onor. Mangion.

  ONOR. CHARLES MANGION:  Sur Depasquale, kemm ilek li bdejt tieħu ħsieb dan l-inventarju?

  IS-SUR EDWARD DEPASQUALE:  Id-dati ma niftakarhomx preċiż, pero` niftakar li kien hemm xi żmien fejn waqaft u kien daħal ħaddieħor minfloki.  Naf li erġajt bdejt bejn l-1998 u l-1999.

  ONOR. CHARLES MANGION:  U meta taħseb li jkun lest dan l-inventarju?

  IS-SUR EDWARD DEPASQUALE:  L-inventarju lest, kulma jonqos huwa biss li jsiru l-codings.

  THE CHAIRMAN:  Aktar rimarki?  L-Onor. Abela.

  ONOR. CARMELO ABELA:  Sur Cremona, kemm ilek fil-kariga li tokkupa llum?

  IS-SUR JOHN CREMONA (Director Customer Services, Gozo General Hospital): Ilħaqt direttur fi Frar li għadda.

  ONOR. CARMELO ABELA:  X'taħseb li kienet ir-raġuni li l-inventarju ma nstabx jew ma sarx?

  IS-SUR JOHN CREMONA:  Milli nista' nifhem l-inventarju tal-medical equipment qatt ma eżista fl-Isptar ta' Għawdex, jiġifieri beda jiġi kkumpilat meta nġibdet l-attenzjoni ta' l-aworitajiet ta' l-isptar.  Tifhmu li għall-bidu kien hemm dik l-għaqda ma' l-Isptar San Luqa fejn l-equipment kien jingħata lill-isptar ta’ Għawdex u jerġa' jittieħed għaliex ma kienx għadu separat bħala ministeru.  Illum li l-ministeru huwa responsabbli mill-procurement ta' l-items, aktar hemm kontroll u nafu x'jidħol u x'ma jidħolx.  Kif diġa` ntqalilkom, l-inventarju issa jinsab lest u nista’ nassigurakom li dan se jiġi coded kif suppost.

  ONOR. CARMELO ABELA:  Sur Cremona, qabel l-1996 kien jeżisti ministeru għal Għawdex imma xorta waħda ma kienx jeżisti inventarju.  Allura meta l-Isptar San Luqa kienu jingħataw xi equipment x'kien isir?  Kien jingħata dan l-equipment mingħajr ma jkun hemm on paper li ċċaqlaq minn sptar għal ieħor?

  IS-SUR JOHN CREMONA:  Nimmaġina li kien ikun hemm, imma billi kienu qishom sptar wieħed ikun hemm ix-sharing ta' l-equipment li jkun hemm bżonn.

  ONOR. CARMELO ABELA:  Minkejja li qabel l-1996 kien hemm Ministeru għal Għawdex.

  ONOR. GEORGE HYZLER:  Jiġifieri dan l-equipment wieħed kien seta’ jsibu fuq l-inventarju ta' l-Isptar San Luqa?

  IS-SUR JOHN CREMONA:  Iva, nimmaġina li kien hekk, imma kien hemm ukoll equipment li kien jiġi procured direttament għal Għawdex ukoll imma qatt ma nżamm inventarju tiegħu.

  ONOR. CARMELO ABELA:  Jiġifieri jista' jagħti l-kas li kien hemm inventarju wieħed li nżamm fl-isptar San Luqa jew fil-Ministeru tas-Saħħa hawn Malta imma f'dak t'Għawdex meta kien hemm ministeru ma kienx jeżisti?  Forsi l-Awditur jista’ jgħidilna ftit. 

  IS-SUR JOSEPH G. GALEA:  Kif jaf kulħadd, ix-xogħol tagħna huwa li naraw li hemm ċerti regolamenti li qed jiġu obbduti.  Safejn nafu aħna r-regolamenti jgħidu li kull entita`għandha jkollha inventarju tal-proprjeta` li għandha, kemm movable kif ukoll immovable.  Aħna li rajna kien jekk dawk l-items li hemm fl-Isptar ta' Għawdex, għandhomx inventarju tagħhom u sibna li ma kellhomx.

  THE CHAIRMAN:  L-Onor. Hyzler.

  ONOR. GEORGE HYZLER:  Sur Galea, il-kumment li hemm fir-rapport “This office was misled as to the reason of this lack of updating” timmerita li nidħlu fiha jew hija xi tip ta' misunderstanding tas-soltu?

  IS-SUR JOSEPH G. GALEA:  Kultant l-uffiċċju jħoss li għandu jagħmel ċerta rimarka, pero` meta jara li r-rimarka tkun waslet biex tat riżultati pożittivi ma jħossx li għandu jibqa' jiffolowja aktar.  

  ONOR. GEORGE HYZLER:  Jiġifieri nistgħu nieqfu hawnhekk.

  THE CHAIRMAN:  Iktar kummenti?  L-Onor. Mangion.

  ONOR. CHARLES MANGION:  Nistgħu nkunu nafu meta taħsbu li jitlesta l-coding, anke sabiex l-Awditur ikun jaf li sa ċertu perijodu l-affarijiet se jiġu in line?

  IS-SUR EDWARD DEPASQUALE:  Fil-fatt ftit ilu kont qed nitkellem mad-direttur u konna qed naraw jekk jistax ikun li jien noqgħod naħdem fuqu biss.  Jekk naħdmu b’dan il-mod, sa xahrejn oħra jkun lest.

  THE CHAIRMAN:  Hawn aktar rimarki? Jidher li m'hawnx għalhekk nirringrazzja lill-uffiċjali preżenti u ngħaddu għall-item li jmiss li huma l-corporate issues.  

  Dan il-Kumitat kien qabel li jżomm il-prassi tas-sena l-oħra li nittrattaw tliet random items, pero` qabel nibdew niddiskuthom xtaqt nistieden fuq il-Mejda magħna lir-rappreżentati mill-Uffiċċju tal-Prim Ministru u dawk mill-Ministeru tal-Finanzi.

Is-Sur Joseph R. Grima, is-Sur Joseph Scicluna, is-Sur Benedict Grech, is-Sur Joseph Portelli u s-Sur Edwin Muscat ħadu posthom madwar il-Mejda.

  THE CHAIRMAN:  Forsi nibda billi nagħmel l-ewwel domanda jiena stess. Id-Direttur Ġenerali tal-VAT Department kien ilu minn Ottubru ta' l-1999 jitlob updated returns ħalli jkun jista' jgħaddi l-informazzjoni tad-defaulters lill-ispettorat tal-VAT for further investigations.   Kien hemm xi developments minn mindu nkiteb dan ir-rapport?  

  IS-SUR JOSEPH SCICLUNA (Segretarju Permanenti fil-Ministeru tal-Finanzi):  Fil-fatt kien hemm ċerti żviluppi, pero` naħseb li aktar jistgħu jispjegaw xi żviluppi kien hemm l-Accountant General u l-Kummissarju tal-VAT.

  THE CHAIRMAN:  Is-Sur Portelli.

  IS-SUR JOSEPH PORTELLI (Kummissarju tal-VAT):  Nibda biex ngħid li din aktar kienet problema oriġinarjament li tappartjeni lid-Dipartiment tat-Teżor, fis-sens li dawn ir-returns kienu jinġabru f'dak id-dipartiment imbagħad eventwalment kienu jgħaddu għand il-VAT Department biex tittieħed l-azzjoni neċessarja, jiġifieri l-enforcement tal-liġi vis-a-vis s-suppliers lid-dipartimenti rispettivi. 

  Fil-fatt is-sistema dejjem kienet li d-dipartiment jirċievi dawn ir-returns mit-Treasury Department u jieħu l-azzjoni dwar defaulters, pero` meta l-Awditur Ġenerali qajjem mill-ġdid din il-kwestjoni, sar koordinament bejn id-Dipartiment tat-Teżor u d-Dipartment tal-VAT biex is-sistema tkun iżjed effiċjenti, fis-sens li dawn ir-returns bdew jintbagħtu lit-teżor imbagħad eventwalment bdew jgħaddu għand id-dipartiment individwali u dawn bdew jibagħtu direttament il-lista tad-defaulters lid-dipartiment tal-VAT  u b'hekk setgħet tittieħed azzjoni iżjed malajr.  Din is-sistema għadha hekk sal-lum u taħdem b'mod iżjed effiċjenti.  

  Apparti minn hekk, dejjem b'arranġament bejn id-Dipartiment tat-Teżor u d-Dipartiment tal-VAT, saru laqgħat għall-accounting officers tad-dipartimenti kollha biex wieħed seta' jispjega eżattament x'kien qed jistenna mis-suppliers tad-dipartimenti konċernati f'dak li jirrigwarda għoti ta' receipts u għoti ta' fiscal invoices.

  THE CHAIRMAN:  Hawn iżjed kummenti?  Is-Sur Galea.

  IS-SUR JOSEPH G. GALEA:  Biex inkompli ma' dak li għadu kif qal is-Sur Portelli, irrid ngħid li anke mit-Teżor ħarġet ċirkolari oħra biex jagħmlu aktar enfasi wara li nġibdet l-attenzjoni li l-gvern jista' jkun li qed jitlef xi taxxa dovuta lilu minħabba li ma joħorġux dawn il-VAT receipts eċċ.  Barra minn hekk, aħna se nieħdu ħsieb li fis-sistema ta' checking u verifikazzjoni li nagħmlu, nibdew nagħmlu spot checks biex naraw jekk kemm-il darba din is-sistema hijiex qiegħda tiġi segwita minn kull dipartiment għaliex aħna ħassejna li jekk hemm xi ħadd li għandu jieħu ħsieb l-erarju, allavolja mhux miġbur, huma proprju l-organizzazzjonijiet li għandu l-gvern.  Jidher pero` li l-għan qed jintlaħaq.

  THE CHAIRMAN:  L-Onor. Gatt.

  ONOR. AUSTIN GATT (Ministru tal-Ġustizzja u Kunsilli Lokali):  Sur Portelli, bħala stat ta' fatt, illum għadek issib dipartimenti jew entitajiet tal-gvern li jiddifoltjaw minn dan?

  IS-SUR JOSEPH PORTELLI:  Iżjed ikunu każijiet ta’ delay milli li assolutament ma jibagħtux ir-return.

  ONOR. AUSTIN GATT:  Pero` bħala stat ta' fatt imbagħad issib sitwazzjoni fejn ikunu nxtraw affarijiet mingħajr VAT receipt?

  IS-SUR JOSEPH PORTELLI:  Ovvjament, ikun hemm, imma dan huwa l-iskop kollu;  li jekk suppliers jiddifoltjaw u ma jibagħtux receipt jiġu rrapportati.  Każijiet bħal dawn għadu jkollna, pero` l-iżvilupp importanti li sar huwa li d-dipartiment issa qiegħed f'pożizzjoni aħjar li jiffolowja lil dawn id-defaulters direttament.  Jiġifieri jien ċert li fejn dipartiment jirrapporta li hemm defaulters, jiġifieri suppliers li ma tawx il-VAT receipt jew il-VAT fiscal invoice, id-dipartiment qed jiffolowjahom b'mod dirett.  

  ONOR. AUSTIN GATT:  Pero` is-sitwazzjoni, kif qed nipprospettawha hawnhekk?  Li l-gvern xtara xi ħaġa u m'hemmx riċevuta, apparti milli m'hemmx VAT receipt, jew li xi ħadd fil-gvern jaċċetta riċevuta li m'hijiex fiskali?

  IS-SUR JOSEPH PORTELLI:  Min-naħa tagħna, jekk supplier ikun taxxabbli jew exempt with credit aħna nippretendu a fiscal receipt jew fiscal invoice.

  IS-SUR JOSEPH G. GALEA:  Li rrid ngħid min-naħa tiegħi huwa li dwar l-ewwel premessa, jiġifieri li l-gvern iħallas against no receipt whatsoever ma naħsibx li tiġri, against the fiscal receipt kien hemm il-possibbilta`, imma issa qed tiġi attakkata.

  ONOR. AUSTIN GATT:  Ħalli nagħmel id-domanda aktar sempliċi.  Jiġifieri għad għandna nies fil-gvern li jaċċettaw a non fiscal receipt?  U jekk hemm minn dawn in-nies illum, ħames snin wara li daħlet il-VAT, x'qed jiġri bihom?

  IS-SUR JOSEPH PORTELLI:  Jien ma ngħidx li għad hemm uffiċjali fid-dipartimenti tal-gvern li qed jaċċettaw li ma jingħatawx receipt. Kwalunkwe ħlas irid jiġi akkumpanjat mir-receipt għaliex irid isir rapport through the DAS system lit-teżor, eċċ eċċ.  Li żgur qed jiġri pero` huwa li hemm suppliers li m’humiex qed jagħtu fil-ħin fiscal receipt or fiscal invoice.  U dak huwa dak li qed jiġri warajh id-dipartiment tiegħi.

  ONOR. AUSTIN GATT:  Is-Sur Galea qal li m'għandux esperjenza li xi ħadd fil-gvern ħallas mingħajr ma ngħata xi tip ta' riċevuta f'idu. Milli qed nifhem jien, hemm każijiet fejn din l-irċevuta ma tkunx fiscal.  

  IS-SUR JOSEPH PORTELLI:  Iva.

  ONOR. AUSTIN GATT:  Allura d-domanda korollari ta' dik hija kif jista' jkun li llum naċċettaw li impjegat tal-gvern impunement - għaliex apparentement ma jiġrilu xejn - jaċċetta non fiscal receipts.  Jekk nibqgħu għaddejjin bl-użanza li kulħadd jagħmel li jrid, kulħadd se jibqa' jagħmel li jrid!  Għalija huwa inkonċepibbli li llum għad hemm xi ħadd fil-gvern li għadu ma jafx li l-irċevuta li jrid jaċċetta trid tkun waħda fiskali.  L-Awditur iħoss li huwa parti minn xogħlu li jindika min huma dawn in-nies meta jkun qed jagħmel l-investigazzjoni?

  IS-SUR JOSEPH G. GALEA:  Fil-fatt irrapportajna various departments kemm fl-1998 u anke fl-1999.

  ONOR. AUSTIN GATT:  Imma bir-rispett kollu, billi tagħmilli "police department" ma tkunx qed issemmi nies.  Jien qed ngħid li jekk għandna sistema tas-servizz pubbliku li qed taħdem, xi ħadd irid jindika l-persuna fil-police department li aċċetta a non fiscal receipt u jittieħdu passi dixxipplinarji kontra tiegħu.  Inkella s-sistema ta' dixxiplina ma teżisti mkien!  Veru li l-Awditur għamel xogħlu - m'iniex ngħid li m’għamlux -  imma jekk wara ħames snin ta' eżistenza ta' fiscal receipt under VAT and under CET għad għandna accounting officers fid-dipartimenti li jaċċettaw non fiscal receipts u nibqgħu għaddejjin qisu xejn m'hu xejn, allura qatt m’hu se jsir xejn!

  IS-SUR JOSEPH PORTELLI:  Ma naħsibx li hija kwestjoni biss li uffiċjal ta' diparatiment jaċċetta li ma jirċevix fiscal receipt.  Jista' jkun hemm ċirkostanzi diversi fejn is-supplier ma jkunx obbligat li joħroġ l-invoice jew ir-receipt kif jagħmel id-delivery.  Qed nitkellem dejjem dwar fiscal receipt jew fiscal invoice.  Per eżempju, jista' jkun hemm ċirkostanzi fejn is-supplier ikun kuntrattur jew legal consultant li normalment huwa obbligat bil-liġi tal-VAT li joħroġ a fiscal receipt against actual payment mhux meta jagħti s-servizz. 

  ONOR. AUSTIN GATT:  Sur Portelli, mhux biex ninterrompik, imma l-premessa tad-domanda tiegħi kienet - u l-Awditur Ġenerali indikali li hekk hu - li għad għandna sitwazzjoni fejn isir pagament u naċċettaw any type of receipt which is not a fiscal receipt.  Mela jien qed nippremetti li sar pagament u xi ħadd f'xi dipartiment qed jaċċetta a type of receipt which is not fiscal; m'iniex qed ngħid li għadu ma nħariġx il-kont u ħafna affarijiet oħra.

  IS-SUR JOSEPH PORTELLI:  Fil-fatt dejjem ikun hemm, anke min-naħa tas-suppliers, każijiet fejn wieħed ma jimxix mal-liġi u ma jagħtix a fiscal receipt or a fiscal invoice.  F'dak il-każ aħna, bħala VAT Department niġru warajhom.  Li rrid ngħid huwa li jista' jkollna sitwazzjoni fejn minkejja l-attentati u l-isforzi li jsiru min-naħa ta' l-uffiċjali u l-accounting officers tad-dipartimenti konċernati, u minkejja l-isforzi li jsiru biex dawn jitolbu għal-fiscal receipt u l-fiscal invoice, din dejjem tibqa' ma tasalx.  Huwa hawnhekk fejn jidħol id-dipartiment tagħna biex jagħmel l-enforcement.

  ONOR. AUSTIN GATT:  Jiena nara żewġ proċessi distinti totalment; il-proċess tal-VAT Department huwa proċess li jiskatta fin-nuqqasijiet li jista' jkun hemm wara li jkun hemm enforcement, pero` hemm proċess ieħor totalment differenti, u dan huwa l-proċess li fejn ikun meħtieġ li tingħata invoice, l-uffiċjal pubbliku ma jaċċettax ebda invoice ħlief dik fiscal u jekk jaċċetta anything but a fiscal invoice għal darba, darbtejn, tlieta, iridu jittieħdu passi dixxiplinarji kontra tiegħu.  Ladarba jkun sar pagament, trid tingħata a fiscal receipt.  Jekk din l-irċevuta ma tingħatax, nifhem li m'għandux x'jaqsam l-uffiċjal, pero` jekk tingħatalu u jaċċetta anything but a fiscal invoice or a fiscal receipt, allura he's at fault.  Ma naħsibx li hemm argument ieħor x'tagħmel.  U jekk he's at fault, għandna proċeduri biex dawn l-affarijiet jinqatgħu?

  THE CHAIRMAN:  L-Onor. Abela.

  ONOR. CARMELO ABELA:  Mr Chairman, jien nixtieq inkompli ftit ma' dak li qed jgħid l-Onor. Gatt.  Il-ħlasijiet fis-servizz pubbliku safejn naf jien isiru mid-Dipartiment tat-Teżor.  Jiġifieri filwaqt li l-punti li qed iqajjem l-Onor. Gatt huma validi, ma jistax jirrispondi għalihom d-Direttur tal-VAT.  Ġaladarba l-ħlasijiet isiru mit-Teżor, ta' min se jkun l-oneru li jara li l-fiscal receipt tingħata?  Jien naqbel ma’ l-Onor. Gatt fejn qed jgħid li l-gvern għandu jaċċetta irċevuti fiskali biss, imma min għandu jara li din tingħata?  Id-dipartiment li jkun ordna jew talab ix-xogħol?  Jew it-Teżor li għamel the actual payment?  Naħseb li huwa hawnhekk fejn hawn xi ħaġa f'dan iċ-ċirku li m’hijiex qed iġġonġi.

  THE CHAIRMAN:  Is-Sur Grech.

  IS-SUR BENEDICT GRECH (Accountant General):  Nibda biex ngħid li t-Teżor iħallas dejjem on behalf of the department concerned. Li kien qed jiġri sa ftit taż-żmien ilu kien li d-dipartiment kien jibgħat il-pagamenti t-Teżor, dawn jitħallsu u jibqgħu hemm. Issa bdiet titħaddem sistema fejn once li t-Teżor iħallas il-pagamenti, jibgħat ir-records lid-dipartiment konċernat biex hu jkun jista' jiffollowjahom.  Id-dipartiment ultimately jiffollowjahom u jiġbor il-fiscal receipt u jara li hija tajba.  Li sirt naf li qed jiġri proprju llum huwa li jkun hemm ċerti suppliers li jikkontendu li dik li qed jibagħtu hija a fiscal receipt jew VAT invoice filwaqt li aħna nsostnu li mhux il-każ.  Irrid ngħid ukoll li f’każ li supplier jonqos milli jagħti a fiscal receipt, jiġi blacklisted milli jagħti servizz jew supplies lill-gvern.  

  THE CHAIRMAN:  L-Onor. Mangion.

  ONOR. CHARLES MANGION:  Mr Chairman, naħseb li l-Onor. Gatt verament laqat il-musmar fuq rasu għaliex din m'hijiex kwestjoni li l-VAT Department jagħmel l-enforcement, speċjalment fejn jidħlu dipartimenti tal-gvern.  Il-fatt huwa li nħarġu diversi ċirkolarijiet lill-accounting officers in charge mid-dipartimenti fejn intqalilhom li għandhom jaċċettaw biss fiscal invoices jew fiscal receipts, u allura jidher li hemm żewġ stadji li fid-diversi diparatimenti tal-gvern kienu qed jiġu njorati.  Jien naħseb li l-enforcement irid isir minn qabel ma l-affarijiet jaslu għand il-VAT Department,  fis-sens li l-ebda talba għal pagament ma tiġi entertained jekk ma jkollokx a fiscal invoice  ...

  IS-SUR BENEDICT GRECH:  Mhux dejjem ikun neċessarju li tinħareġ a fiscal invoice.

  IS-SUR JOSEPH PORTELLI:  Ikun hemm ħafna każi fejn supplier ikun obbligat joħorġ fiscal receipt upon payment mhux upon delivery.

  ONOR. CHARLES MANGION:  Imma jien qed nirriferi għall-invoice.

  IS-SUR JOSEPH PORTELLI:  Mhux id-dipartimenti kollha huma rreġistrati mal-VAT Department u allura mhux bilfors li tinħarġilhom a fiscal invoice.  Fiscal invoice toħroġ biss mis-supplier jekk ikun qed jissupplixxi lil another registered person for the purpose of VAT.  Jekk ikun qed jissupplixxi to a final consumer, huwa obbligat biss joħroġ a fiscal receipt upon payment.  Issa peress li jkun hemm time lag sakemm il-pagament attwalment joħroġ mit-Teżor, is-supplier mhux neċessarjment ikun obbligat li joħroġ there and then il-fiscal receipt; ikun obbligat biss li joħroġ il-fiscal receipt upon payment.  Jekk hemm dipartimenti oħrajn - bħalma fil-fatt hemm - li huma reġistrati għaliex huma stess jagħmlu attivita` ekonomika, allura hemmhekk is-supplier ikun obbligat li joħroġ a fiscal invoice upon delivery of the service or product.  Jiġifieri hemm sitwazzjonijiet li mhux neċessarjament dejjem jaħdmu l-istess.

  ONOR. CHARLES MANGION:  Dak huwa understandable, pero` ma taħsibx li jkun ta’ għajnuna kieku d-dipartimenti, li huma r-recipients tas-supply and services, ikunu kollha registered mad-diparatiment tal-VAT biex b’hekk is-supplier ikun obbligat joħroġ din il-fiscal invoice?

  IS-SUR JOSEPH PORTELLI:  Imma jien ma nistax nobbliga lid-dipartiment biex jirreġistra.

  ONOR. CHARLES MANGION:  Il-kwestjoni kollha hija li huwa redikolu li mid-diparatimenti tal-gvern ikun hemm nuqqasijiet bħal dawn.  Li wieħed irid iħares minn hawnhekk huwa x'inhi l-aħjar sistema li trid tinstab li tkun sempliċi jew streamlined kemm jista' jkun biex dawn l-affarijiet ma jiġrux.  Dan apparti l-fatt li l-persuna konċernata, jiġifieri l-accounting officer, għandu jkun accountable u responsabbli.  Dan huwa l-eżerċizzju li qed isir illum.  Jiena nħoss  li għandu jkun hemm mill-inqas każijiet bħal dawn għand il-VAT Department għall-enforcement.

  THE CHAIRMAN:  Aktar kummenti?  L-Onor. Gatt.

  ONOR. AUSTIN GATT:  Mr Chairman, xtaqt nistaqsi jekk meta jsiru l-pagamenti, huwiex qiegħed jitniżżel regolarment il-VAT number ta' min qed jirċievi l-pagament.

  IS-SUR BENEDICT GRECH:  Meta bniedem jordna servizz hemm dak li ngħidulu l-vendor database fejn jitniżżlu d-dettalji kollha ta' l-individwu nkluż il-VAT number.  Qabel ma d-dipartiment jordna s-servizz jew il-materjal irid jara li s-supplier qiegħed imniżżel fuq dik id-database.  Apparti milli din isservi a fini ta' VAT, isservi wkoll biex dipartiment ikun jaf x'tip ta' servizz jingħata minn dak is-supplier partikolari. Apparti li f'din id-database ikun hemm imniżżel l-isem, l-indirizz u l-bank account number, għaliex ħafna drabi l-ħlasijiet isiru through the bank, ikun hemm ukoll il-VAT number.

  ONOR. AUSTIN GATT:  Jiġifieri mil-lat ta' erarju, pagamenti taxxabbli bil-VAT, qed jiġu captured indipendentement jekk hemmx fiscal receipt jew fiscal invoice.  Jiġifieri the bottom line is li jekk hemm xi regolament li qed jinkiser huwa dak li għandha tinħareġ a fiscal receipt;  m'huwiex qed jintilef erarju.  L-Awditur jaqbel ma' din il-konklużjoni?

  IS-SUR JOSEPH G. GALEA:  Le, jien naħseb li hemm il-possibbilta` li jista' jintilef l-erarju mhux biss li m'humiex jiġu obduti ċerti struzzjonijiet li ħarġu mit-Teżor. Jistgħu jirriżultaw ħafna affarijiet mill-fatt li ma tinħariġx invoice, bħal per eżempju, li ma jkunx ġie rreġistrat.

  ONOR. AUSTIN GATT:   Ovvjament, jista' xi ħadd iħallas Lm100 lil “Tizju” u lanqas iniżżilha fl-accounting system, pero` dak mhux il-proċess li qegħdin naraw.  L-accountant general qed jgħid li kull pagament li jsir, indipendentement minn jekk hemmx invoice jew receipt miegħu, huwa marbut bil-VAT number and that is being picked up by the VAT Department.  

  IS-SUR BENEDICT GRECH:  Jekk ma jkunx a type of reimbursement, kull pagament għal servizz irid jgħaddi through the vendor database li semmejt aktar qabel, liema database isservi għal ħafna raġunijiet, fosthom who is giving what type of service lill-gvern.  Is-sistema ma tħallix lid-dipartiment iħallas jekk ma jkunx mela dawk il-partikolarijiet f'dik il-vendor database.  

  ONOR. AUSTIN GATT:  Dan japplika biss għas-servizz jew japplika wkoll għas-supplies?

  IS-SUR BENEDICT GRECH:  Any payments li m'humiex reimbursements iridu jgħaddu through that system.  Pagament ma jistax isir minn dipartiment jekk ma joħloqx commitment, u biex joħloq dan it-tip ta' commitment irid ikun imdaħħal fuq il-vendor database.

  THE CHAIRMAN:  L-Onor. Hyzler.

  ONOR. GEORGE HYZLER:  Mr Chairman, anke biex ikollna idea ta' l-extent tal-problema, jista' l-Awditur jgħidilna jekk aħniex qed nitkellmu fuq xi ħaġa li hija widespread ħafna jew jekk aħniex qed nitkellmu fuq xi ħaġa li ssibha darba kultant?

  IS-SUR JOSEPH R. GRIMA (Segretarju Permanenti fl-Uffiċċju tal-Prim Ministru):  Mr Chairman, jien qiegħed hawnhekk għal purpose ieħor mhux fuq din l-issue, pero` forsi nista' nagħmel suġġeriment.  Given iċ-ċirku li pagament jitlaq mid-dipartiment, imur it-Teżor minn fejn jinħareġ il-payment voucher, xtaqt forsi jiġi kkunsidrat jekk huwiex possibbli li mal-pagament issir nota mill-accountant general li tgħid li r-receipts iridu jintbagħtu  lilu.  Naħseb li for VAT Department purposes din tkun regolari għaliex  la qed iħallas hu l-irċevuta għandha tmur għandu, u t-Teżor ikun qed jikkontrolla r-receipts kollha tal-gvern from one central point.

  IS-SUR BENEDICT GRECH:  Meta konna qed naħdmu fuq is-sistema tar-returns kien qed jiġri li d-dipartiment jgħid li bagħat ir-return lit-Teżor, imbagħad il-VAT Department jibqa' ma jirċevihiex għaliex jew ma tkun intbagħtet xejn jew għaliex tkun ġiet mislaid.  Barra minn hekk id-dipartiment issa qed ikollu l-payment voucher bil-commitment u bl-invoice għandu u allura he is more in a position li jikkontrolla.  Jekk is-supplier jibgħat lili a fiscal receipt ma nkunx nista' nkun żgur li dik hija the fiscal receipt for the payment to which he refers.  Ir-responsabilitajiet qegħdin hemm bil-liġi; l-accounting officer huwa responsabbli għal dawk l-affarijiet bħalma ħanut huwa responsabbli li jagħti a fiscal receipt.

  IS-SUR JOSEPH R. GRIMA:  Tgħidulhom biex jagħtu receipts meta tibagħtu ċ-ċekk?  Is there a covering note li titlob għal acknowledgement with a fiscal receipt to the department concerned?

  IS-SUR BENEDICT GRECH:  Li jintbagħat huwa a computer generated document li jinkludi l-payment voucher bid-dettalji kollha u part of it ikun iċ-ċekk.  Once that payment has been affected, nagħtu rendikont lid-dipartiment li dawk il-pagamenti tħallsu.  Issa jiena nħoss li malli d-dipartiment jara li għadda ċertu perijodu u jkun għadu ma rċeviex l-irċevuta, he should start following it up.  I don't exclude the possibility li jkun hemm min a dirittura jaqa' lura u jkun traskurat, pero` ħafna problemi qed jinqalgħu - fil-fatt qabel ma dħalna kont għadni kif qed nitkellem mas-Sur Portelli - għaliex qed ikun hemm min jibagħtilna dak li huwa qed isejjaħ a fiscal receipt imma li għalina ma tkunx.  Dan qed joħloq xi ftit ta’ ekwivoku.  Fil-fatt jekk naraw li l-affarijiet se jibqgħu sejrin hekk se jkollna nagħmlu a point of reference biex nikkonsultaw ma’ xi ħadd mill-VAT Department. Naf li hemm ċertu supplier li huwa msemmi li jagħti dawn it-tip ta’ receipts li għalina huma dubjużi u għalhekk aħna se nirriferu lill-VAT Department biex naraw jekk dawk l-irċevuti humiex proper fiscal receipts jew VAT invoices imbagħad we can go on from there.  Pero` xorta waħda nibqa’ ngħid li l-liġi tpoġġi lill-accounting officer bħala l-bniedem accountable li jara li jkollu a fiscal receipt.

  THE CHAIRMAN:  L-Onor. Hyzler.

  ONOR. GEORGE HYZLER:  Xtaqt nerġa’ mmur lura għad-domanda oriġinali tiegħi fejn staqsejt dwar l-extent, f’ammont ta’ irċevuti, li qegħdin nitkellmu fuqu.  Qed nistaqsi dan għaliex jien ma neskludix - kif anke kkonferma l-accountant general - li jkun hemm element qawwi ta’ traskuraġni fejn jidħlu dawn l-affarijiet.  Fil-fatt anke meta kont fil-private practice kont  wasalt f’estremita` li fil-każ ta’ ċerti kumpanniji ma noħroġx flus jekk il-persuna li tkun se tirċevi l-pagament ma tiġix hi stess tiġbor iċ-ċekk u tħalli rċevuti there and then.  Dan mhux għaliex ikun hemm xi animu li ma tingħatax irċevuta fiskali imma minħabba l-element tat-traskuraġni, speċjalment fejn jidħlu professjonisti, kuntratturi, eċċ, eċċ.  Qed ngħid hekk għaliex jekk l-ammont ta’ defaulters huwa relattivament żgħir meta maqsum bejn id-dipartimenti konċernati, wieħed jista’ jgħabbi s-sistema b’din it-tip ta’ proċedura, pero` jekk l-ammont huwa ferm ikbar ma tistax taffordja li tħalli lil xi ħadd biex joqgħod iqassam iċ-ċekkijiet, u allura trid taħseb f’sistemi differenti li huma aktar relatati ma’ kultura u training.  Din hija r-raġuni li għaliha qed nistaqsi dwar l-ammont.  Fir-rapport kulma għandna hija biss lista; ma nafux jekk aħniex qed nitkellmu fuq 50, 500 jew 5000.

  THE CHAIRMAN:  Is-Sur Galea.

  IS-SUR JOSEPH G. GALEA:  Mr Chairman, l-ewwelnett irrid ngħid li hawnhekk qegħdin nitkellmu fuq rapport ta’ tliet snin ilu u kif qal tajjeb l-accountant general, minn dak iż-żmien ‘il hawn saru ħafna tibdiliet fis-sistema.  Is-sistema elettronika li għandna llum ma taċċettax pagamenti jekk ir-riċevitur ma jkunx irreġistrat, u din is-sistema tapplika għad-dipartimenti kollha għaliex kollha qegħdin iħaddmu s-sistema tad-DAS.  

  Kieku kellna nagħmlu lista tal-każijiet li ltqajna magħhom kienet tkun ftit twila u għalhekk kulma għamilna kien biss li tajna lista tad-dipartimenti li huma defaulters.  In the meantime, bħala xi ħaġa proattiva, min-naħa tad-Dipartiment tat-Teżor reġgħet inħarġet ċirkolari fejn fiha d-dipartimenti reġgħu ġew imwissija dwar dan il-fatt u jidher li dak qiegħed jagħti riżultati.  Ma rridx ngħid li jien kompletament kuntent għaliex sa ftit taż-żmien ilu n-nies tiegħi kienu għadhom qegħdin isibu ċerti pagamenti mingħajr irċevuti fiskali jew invoice fiskali attached, pero` dawn il-każijiet m’humiex daqstant rampanti daqs kemm kienu.  Ma rridx nagħmel każ minnhom għaliex fuq każ ‘l hawn u ‘l hemm ma tistax tgħid li s-sistema reġgħet marret għal li kienet, pero` l-uffiċċju tiegħi se jkun attent biex jara li l-erarju tal-gvern qed jiġi safeguarded anke permezz ta’ kontrolli li jagħmlu l-istess dipartimenti.

  THE CHAIRMAN:  L-Onor. Abela.

  ONOR. CARMELO ABELA:  Fir-rapport hawn imniżżel li nħarġet ċirkolari mill-Accountant General lill-kapijiet tad-dipartimenti dwar “the obbligation of suppliers to submit tax invoices or fiscal receipts, as the case may be, for every purchase effected".  Forsi minn dan, dak li jkun jieħu l-impressjoni li xi drabi forsi saru xi pagamenti against something li ma kentix a proper invoice.  Jista’ jkun li kien hekk? 

  IS-SUR BENEDICT GRECH:  Kull payment li jsir irid jiġi supported with an invoice.  Ma tistax tgħid li kulħadd irid bilfors joħroġ a fiscal invoice għaliex kif diġa` għedt mhux id-dipartimenti kollha huma reġistrati għall-VAT, pero` as a rule kulħadd jaf li a payment voucher is to be supported by an invoice.

  ONOR. CARMELO ABELA: Imma li qed nistaqsi jien huwa jekk instabux każi fejn l-irċevuta kienet biss biċċa karta fejn fuqha sempliċement kien hemm miktub l-ammont li tħallas.

  IS-SUR BENEDICT GRECH:  Le, l-irċevuta trid tingħata fuq karta b’letterhead tal-kumpannija.

  ONOR. CARMELO ABELA:  Xtaqt nistaqsi wkoll jekk kull supplier huwiex obbligat li jagħti fiscal receipt.  Qed nistaqsi dan għaliex jista’ jkun li qed nistennew li jkun hemm a fiscal receipt anke fejn is-supplier m’huwiex obbligat li jagħti a fiscal receipt.

  THE CHAIRMAN:  Is-Sur Portelli.

  IS-SUR JOSEPH PORTELLI:  Taħt il-liġi tal-VAT hemm kategoriji ta’ taxpayers li la huma obbligati li jirreġistraw għall-fini ta’ VAT u lanqas li jagħtu a fiscal invoice or a fiscal receipt.  Eżempju ta’ dan huma dawk li jagħtu servizz ta’ insurance.  Dawn huma exempt without credit u m’humiex obbligati li joħorġu receipt, pero` fil-prattika ma naħsibx li hemm inċidenza kbira minnhom.

  ONOR. CARMELO ABELA:   Ejjew nieħdu bħala eżempju xiri ta’ stationery. F’dak il-każ bilfors trid tingħata a fiscal receipt?

  IS-SUR JOSEPH PORTELLI:  Jiddependi minn jekk lil min ikun qed jissupplixxi huwiex reġistrat għall-fini ta’ VAT jew jekk huwiex a final consumer.  Kif diġa` ppruvajt nispjega, hemm dipartimenti li huma final consumers għaliex ma jagħmlux attivita` ekonomika, imma hemm dipartimenti oħra li jagħmlu attivita` ekonomika u allura jkunu huma stess obbligati bil-liġi tal-VAT li jirreġistraw u allura jkunu jridu jingħataw a fiscal invoice għaliex ikollhom id-dritt li jitolbu l-input VAT lura bħala registered persons.  

  THE CHAIRMAN:  Is-Sur Grech.

  IS-SUR BENEDICT GRECH:  Fil-fatt aħna konna laqqajna lill-accounting officers tad-dipartimenti kollha mal-VAT office u tajnihom briefing sessions fejn urejnihom how to distinguish one from the other and what is to be expected in each case.  Is-sistema qiegħda li t-Teżor ma jħallasx jekk is-supplier ma jkunx qiegħed fuq il-vendor database, liema database as a rule trid tikkwota l-VAT number.  Malli jsir il-pagament, id-dipartiment huwa responsabbli li jara li tintbagħtlu l-irċevuta u meta jara li ċertu supplier ikun naqas jirrapportah ħalli jiġi blacklisted minn fuq il-vendor database u b’hekk ħadd ma jkun jista’ jixtri mingħandu.

  THE CHAIRMAN:   Hawn iżjed kummenti?  L-Onor. Mangion.

  ONOR. CHARLES MANGION:  Sur Galea, fid-dawl anke ta’ l-analisi li għamilt fir-rapport, għandek xi rakkmandazzjonijiet għat-titjib fis-sistema li teżisti?

  IS-SUR JOSEPH G. GALEA:  Mr Chairman, bħal kull darba jiena jkolli ngħid li l-funzjoni tiegħi m’hijiex li nagħmel dan it-tip ta’ xogħol, pero` xorta waħda rrid ngħid li ma jidhirlix li s-sistema preżenti hija ħażina; huwa l-enforcement tagħha li wieħed jista’ jirranġa.  Kif diġa` smajtu, minn mindu ħareġ ir-rapport, l-accountant general reġa’ ħareġ ċirkolari oħra biex ikompli jissoda l-passi li kien ħa qabel.  Issa sta għad-dipartimenti biex jagħmlu l-parti tagħhom ħalli l-affarijiet ikomplu jitjiebu.

  THE CHAIRMAN:  Aktar kummenti?  L-Onor. Hyzler.

  ONOR. GEORGE HYZLER:  Mr Chairman, biex nevitaw traskuraġni li ħafna drabi hija relatata mal-perijodu ta’ żmien li jgħaddi bejn the raising of a non fiscal invoice u l-pagament,  xtaqt nissuġġerixxi li ladarba l-problema tidher pjuttost serja l-paying officer jibgħat għan-nies, jagħtihom iċ-ċekk across the counter u fl-istess ħin jgħaddulu l-fiscal invoice jew receipt.  Bil-korrispondenza m’aħniex se naslu; li tibagħtilhom ittra biex tfakkarhom hija ħaġa tajba ħafna, pero` jekk il-problema hija ta’ inkwiet - u jien għalhekk qed nisħaq fuq il-punt ta’ jekk din il-problema hijiex widespread jew le - allura nissuġġerixxi li naħsbu b’dan il-mod.

  IS-SUR JOSEPH G. GALEA:  Mr Chairman, li xtaqt nerġa’ ngħid, anke biex inserraħ moħħ l-Onor. Hyzler, huwa li minn mindu nkiteb dan ir-rapport jidher li sar ħafna titjib fis-sistema, kulma jonqos huwa ftit ieħor effort.

  THE CHAIRMAN:  Hawn aktar kummenti dwar dan l-item?  Jidher li m’hawnx għalhekk nistgħu ngħaddu għall-item dwar it-trasport li hija maqsuma fi tnejn - Lease of vehicles u Transport costs charged to Programmes and Inititatives, Contribution to Government Entities and Capital Votes.
  Sur Galea, għandi l-idea li dwar il-leasing kien diġa` sar xi rapport min-naħa tagħkom.  Hekk hu fil-fatt?

  IS-SUR JOSEPH G. GALEA:  Ma’ dan li għandi hawnhekk nista’ nirrapporta progress fis-sens li l-findings tagħna ġew studjati mill-ministeru konċernat u jidher li s-sistema waqfet hemmhekk.  Preżenti magħna hawn uffiċjal mill-Ministeru tal-Finanzi li forsi jista’ jispjega aħjar x’sar min-naħa tagħhom.

  THE CHAIRMAN:  Is-Sur Muscat.

  IS-SUR EDWIN MUSCAT (Director General Operations):  Min-naħa tagħna konna qed ninnutaw li kull meta jidħol in office ministru ġdid ikun hemm bdil ta’ karozzi u rriżulta wkoll li meta konna qed niġu biex inbigħu dawn il-karozzi, konna qed insibuha diffiċli u l-gvern kien qed jispiċċa jimtela’ b’ħafna karozzi għaliex ma kienx hemm buyers għalihom.  Fost ir-raġunijiet għal dan hemm dawk li l-karozzi huma kbar, jaħlu ħafna petrol u r-registration tax għalihom hija għolja.  Għalhekk there came a time meta aħna ddeċidejna li nippruvaw il-leasing.  

  Fil-fatt l-ewwel karozza li ġiet leased kienet dik għall-Ministru tal-Finanzi stess.  Li għamilna kien li ġibna ħames quotations, rajna liema minnhom kienet the cheapest, sar eżerċizzju l-uffiċċju stess u għamilna l-leasing tagħha.  Pero` wara rrealizzajna li min kien ħadem dan l-eżerċizzju ta’ whether it was worth it or not li jsir il-leasing kien għamel żball - I would say ġenwin - fis-sens li ma kienx jaf li r-rata tar-registration tax tal-garages kienet differenti minn ta’ the man in the street u kkalkola bir-rata ta’ 55% meta fil-fatt kellu jikkalkola bir-rata ta’ 30%. Sadanittant konna għamilna leasing ta’ karozza oħra għal segretarju parlamentari sakemm l-Awditur qajjem l-ewwel mistoqsijiet.  Aħna rajna li fil-fatt l-Awditur kellu raġun u waqqafna mal-ewwel is-sistema.  Fil-fatt since then, għalkemm kellna requests oħrajn għal leasing ta’ karozzi, qatt ma erġajna morna lura għal dik is-sistema.

  THE CHAIRMAN:  L-Onor. Gatt.

  ONOR. AUSTIN GATT:  Mr Chairman, fil-fatt dawn il-kalkoli kienu tpoġġew fuq il-Mejda tal-Kamra mill-Ministru tal-Finanzi u minnhom irriżulta li l-leasing huwa irħas. 

  IS-SUR EDWIN MUSCAT:  Naħseb li kienu ġew irħas minħabba li kif diġa` għedt konna kkalkolajna b’persentaġġ ħażin.  Ovvjament din is-sena dawn ir-rati nbiddlu u allura jista’ jkun li l-eżerċizzju jrid jerġa’ jsir biex naraw jekk huwiex worth it or not li jsir leasing ta’ karozzi.

  ONOR. AUSTIN GATT:  Li rrid ngħid huwa li lill-Ministeru tal-Ġustizzja u Kunsilli Lokali - nifhem li s-sitwazzjoni m’hijiex preċiżament l-istess - tawh permess biex minflok il-car hire li għandna ta’ l-imħallfin li jitħallsu b’hourly rate u nonfqu madwar Lm0.25 miljun fis-sena, nagħmlu leasing għaliex jiġu ħafna irħas.  Fil-fatt inħarġet it-tender mill-Kumitat tal-Kuntratti bil-permessi kollha neċessarji.  Biex inkun preċiż irrid ngħid li m’iniex qed inqabbel same with same;  fil-każ ta’ l-imħallfin kien hire b’hourly rate u bid-driver. Is-sistema li pproponejna aħna, liema sistema ġiet aċċettata, kienet li nagħmlu leasing tal-karozzi minflok nikruhom u  nużaw impjegat tal-gvern bħala driver.  Jista’ jkun li għalhekk ħarġet irħas.

  IS-SUR EDWIN MUSCAT:  I take note u niċċekkja ftit.

  THE CHAIRMAN:  Hawn aktar kummenti dwar il-leasing?  Jidher li m’hawnx u għalhekk nistgħu naqbdu fuq it-tieni aspett li huwa t-transport costs charged to programmes and initiatives. 
  Minħabba r-rimarki li għamel l-Awditur Ġenerali li l-aktar li jiffokaw fuq it-Treasury Department xtaqt nistaqsi jekk il-lack of information li kien qed ikun hemm min-naħa tat-Treasury accounting systems ġietx imtejba u jekk għadhiex tipprevali s-sistema li semma l-Awditur fir-rapport li “was giving a distorted picture”  minħabba li ma kenitx qed issir breakdown dettaljata.

  IS-SUR JOSEPH G. GALEA:  Mr Chairman, ninformak li minn dak iż-żmien ‘il hawn is-sistema nbidlet u l-financial reporting se jkun jirrifletti aktar eżatt by items u by cost centre l-ispiża.

  THE CHAIRMAN:  Hawn aktar kummenti?  Jidher li m’hawnx u għalhekk ngħaddu għall-aħħar item li jitkellem dwar il-public service training.

  Is-Sur Galea.

  IS-SUR JOSEPH G. GALEA:  Mr Chairman, nista’ ninforma lill-Kumitat li l-affarijiet li saru rimarki fuqhom hawnhekk ġew indirizzati u l-issues li ġew raised hawnhekk ġew iffaċċjati kompletament.  Forsi s-Sur Grima jista’ jagħti aktar informazzjoni.

  IS-SUR JOSEPH R. GRIMA:  Iva, nikkonferma dak li għadu kif qal l-Awditur Ġenerali.  Fil-fatt with effect from 1st January 2000 bdiet topera sistema ġdida fejn dak li qabel kien queried twaqqaf kompletament u r-rati li kien hemm ġew revised.  Naturalment xorta waħda għadhom ħafna inqas min-normal duty travel allowance imma ġew aħjar milli kienu u allura naturalment instabet b’xi mod soluzzjoni għall-problema.

  THE CHAIRMAN:  Hawn aktar kummenti?  Ma jidhirx li hawn u għalhekk nistgħu ngħidu li b’hekk eżawrejna r-Rapport ta’ l-Awditur Ġenerali għas-sena 1998 li ħadilna numru ta’ seduti mhux ħażin.  

  Qabel nikkonkludu I have been given to understand li l-Awditur Ġenerali xtaq jagħmel xi intervent.

  IS-SUR JOSEPH G. GALEA:  Mr Chairman, xtaqt li nissuġġerixxi sabiex tinħoloq xi ħaġa bejn l-uffiċċju tiegħi u dan il-Kumitat għaliex filwaqt li jien nixtieq nikkontribwixxi aktar, ma nafx kif nista' nagħmel dan.  Jien nixtieq li niltaqgħu flimkien biex tgħiduli fiex taħsbu li nista’ ngħin jien għaliex wara kollox jien għodda f'idejn il-Parlament li intom tagħmlu parti minnu.  Jekk hemm xi ħaġa li qiegħda tippreokkupakom jien nixtieq inkun nafha biex l-effettivita` ta' l-uffiċċju tiegħi aktar tkun ta' ċertu livell u l-Parlament, permezz tagħkom, ikun aktar infurmat dwar l-andament ta' flus il-gvern.

  THE CHAIRMAN:  Sur Galea, li xtaqt nistaqsi jien at this stage huwa jekk tistax inti, bl-esperjenza tiegħek ta' audit offices oħrajn u r-relationships tagħhom ma' public accounts committees oħra tgħidilna jekk hemmx xi proċeduri li taf li qegħdin jiġu prattikati minn western democracies li għandhom set up simili għal tagħna li forsi nistgħu nħarsu lejhom aħna in a more expedient way għall-konsiderazzjonijiet tagħna, ovvjament jekk ikun hemm qbil bejn il-Membri.

  IS-SUR JOSEPH G. GALEA:  Ħafna mill-informazzjoni li għandi tawhieli on a personal basisI, fis-sens li huma stess m'għandhomx eżatt bil-miktub x'għandhom jagħmlu. Mingħajr ma nsemmi ismijiet ta' pajjiżi ngħid li hemm uffiċċju ta' awditur, sintendi mibni b'aktar sodezza u esperjenza milli għandi fl-uffiċċju tiegħi, li saħansitra jagħmel l-editing tar-rapporti li l-Kumitat jgħaddi lill-Parlament.  Jiena naħseb li forsi minn Mejju jew Ġunju, l-uffiċċju tiegħi ikun jista’ jagħti dan is-servizz ħalli l-Parlament tibda tingħatalu resume` tal-laqgħat li jsiru hawnhekk.  Jista’ jkun ukoll li flimkien naslu anke sabiex il-komunikazzjonijiet ta' ċerti deċiżjonijiet li dan il-kumitat jieħu jaslu b'aktar effettivita` - mhux għaliex bħalissa m'humiex jaslu - fejn għandhom jaslu biex kemm jista' jkun jiena nkun f'pożizzjoni li lill-Parlament nirrapportalu eżattament x'inhu jiġri, mhux dejjem fin-negattiv imma anke fil-pożittiv. Ir-role tagħna huwa daqsxejn antipatiku fis-sens li dejjem nirrapportaw in-negattiv, pero` jiena nħoss li dak li hu pożittiv wieħed għandu jgħidu wkoll.

  THE CHAIRMAN:  Qabel ma niftaħ id-diskussjoni għal sħabi, xtaqt nissuġġerixxi li forsi jkun opportun li f'data li nikkomunikaw aktar tard, minflok ma nagħmlu a fully fledged meeting tal-PAC, nagħmlu an informal meeting, speċi ta' a brain storming session ħalli kulħadd jgħid tiegħu u jkun jista’ jkun hemm an exchange of views, aktar milli jorbot naħa jew oħra.  Forsi nista' nisma' xi kummenti dwar dan?

  ONOR. AUSTIN GATT:  Mr Chairman,  jiena naqbel perfettament ma' din l-inizjattiva tiegħek.  Personalment ngħid li x-xogħol li qed jagħmel l-Awditur qed ikollu effett qawwi on the internal workings ta' kuljum tal-gvern; naħseb li llum kien eżempju ċar ta' dan.  Illum anke l-Awditur stess huwa sodisfatt, pero` naħseb li x-xogħol ta' dan il-Kumitat m'għandux ikun biss reattiv - naħseb li s'issa kkonċentrajna ħafna fuq ir-reazzjoni; ir-Rapporti ta' l-Awditur u l-annual accounts ta' numru ta' korporazzjonijiet, eċċ - imma naħseb li għandu jkun aktar proattiv u nagħżlu issues aħna li l-Awditur mhux neċessarjament jarahom mil-lat ta' audit functions biss imma anke bħala sistemi kif qed jaħdmu.  Naħseb li għandu jkun hemm sessions fejn wieħed jitkellem u jara x'tip ta' politika għandna nużaw u x'tip ta' assunzjoni għandna nieħdu, lejn fejn il-gvern għandu jmur fuq ċerti binarji jew le.  Naħseb li anke hawnhekk il-PAC irid jibda joħroġ b'suġġerimenti hu dwar x'għandu jsir.  Naqbel ukoll ma' l-Awditur li biex dan isir mhux biss l-uffiċċju tiegħu għandu bżonn ta' aktar nies imma anke aħna jista' jkun li nadottaw sistemi fejn ikollna advisers magħna li jistgħu jagħtuna pariri dwar kif nimxu.  Ċertament nikkondividi l-opinjoni tiegħek, Mr Chairman, li għandna nitkellmu informalment bejnietna madwar mejda u nifflowtjaw numru ta' ideat; din tista' tkun triq viable ħafna dwar kif wieħed jista' jimxi 'l quddiem.  Naħseb li jkun tajjeb ukoll li jkollna l-esperjenzi ta' PACs ta' Parlamenti oħra, mhux biss mil-lat ta' x'jagħmlu u ma jagħmlux u x'tip ta' rapport joħorġu pero` anke x'tip ta' expertise jużaw u x'tip ta' nies jużaw fuq il-kumitati, min ikollhom biex jgħinhom u kif jiffunzjonaw.  Jien kultant personalment inħossni li ma tantx huwa sew li nkunu hawnhekk, seba' parlamentari fuq dan il-Kumitat u lanqas ikollna advisers magħna li jifhmu fuq ċerti suġġetti.

  THE CHAIRMAN:  Naqbel ħafna.  Issa ninkariga lis-segretarja tal-Kumitat sabiex insibu data komuni aċċettabbli għall-Membri kollha biex niltaqgħu.  L-Awditur qed jgħid li nistgħu anke niltaqgħu l-uffiċċju tiegħu.  Forsi nista' nissuġġerixxi li din il-laqgħa ssir bħal-lum ħmistax fis-6:30p.m. minflok il-laqgħa tal-PAC u niltaqgħu fl-Uffiċċju ta' l-Awditur Ġenerali.  Hawn qbil?  Jidher li hawn qbil għalhekk naġġorna l-laqgħa għal data u b'aġenda li tiġi komunikata aktar tard.

Fit-8:10 p.m. il-Kumitat aġġorna.

